
Davranış kontraktlarının anlayışı 
və mahiyyəti

 Davranış kontraktları (behavior contracts) psixologiya və 
pedaqogika sahəsində geniş istifadə olunan strukturlaşdırılmış 
razılaşma formasıdır. Bu yanaşma xüsusilə Tətbiqi Davranış 
Analizi (Applied Behavior Analysis – ABA) çərçivəsində ef-
fektiv alət kimi qəbul edilir və fərdlərin davranışlarını dəy-
işdirmək, inkişaf etdirmək və ya formalaşdırmaq məqsədilə 
tətbiq olunur.

 Bu metod Skinnerin operant şərtlənmə  nəzəriyyəsi prin-
siplərinə əsaslanır. Bu nəzəriyyəyə görə, insanın etdiyi davranış 
onun nəticələri ilə sıx bağlıdır; yəni əgər bir davranışdan son-
ra müsbət nəticə və ya mükafat verilirsə, həmin davranışın 
gələcəkdə yenidən edilmə ehtimalı artır. Əksinə, mənfi  və ya 
istənməyən nəticələr olduqda isə davranışın təkrarlanma ehti-
malı azalır.

Davranış kontraktının strukturu 

Davranış kontraktı iki və ya daha çox tərəf arasında (məsələn, 
müəllim və şagird, valideyn və uşaq, terapevt və müştəri) 
bağlanan yazılı razılaşmadır. Bu sənəddə konkret olaraq hansı 
davranışların gözlənildiyi, həmin davranışların necə ölçüləcəyi 
və yerinə yetirildiyi halda hansı mükafat və ya nəticələrin tət-
biq olunacağı açıq şəkildə qeyd olunur. Bu cür müqavilələr 
fərdlərin məsuliyyət hissini artırır və gözləntiləri aydınlaşdır-
araq motivasiyanı gücləndirir.

Davranış kontraktının əsas komponentləri

Hədəf davranışın dəqiq və ölçülə bilən şəkildə 
müəyyən edilməsi

 Kontraktda ilk olaraq hansı davranışın dəyişdiriləcəyi 
və ya öyrədiləcəyi konkret şəkildə yazılır. Bu davranış ümu-
mi yox, ölçülə bilən olmalıdır. Məsələn: “uşaq dərsdə yaxşı 
davranacaq” əvəzinə “dərs zamanı 20 dəqiqə yerindən qalx-
madan tapşırıq yerinə yetirəcək” kimi konkret ifadə edilir. Bir 
sözlə kontraktda mücərrəd ifadələr, gözlə görünməyən həmçi-
nin ölçülə bilməyən davranışlar qeyd edilməməlidir. 

Davranışın icra olunma şərtləri (vaxt, mühit, tezlik)
Davranışın nə zaman, harada və nə tezlikdə yerinə yetiriləcəyi 
göstərilir. Bu, gözləntiləri daha aydın edir. Məsələn: “şagird 
hər gün dərs zamanı sinifdə tapşırıqları müstəqil yerinə ye-
tirəcək”.

Motivasiyaedicilərin müəyyənləşdirilməsi
Davranış düzgün yerinə yetirildikdə veriləcək mükafatlar əv-
vəlcədən müəyyən edilir. Bu mükafatlar davranışı artırmaq 
üçün istifadə olunur. Məsələn: tapşırığı tam yerinə yetirdikdən 
sonra əlavə oyun vaxtı və ya tərif verilməsi.

 Tətbiqi Davranış Analizi yanaşmasına görə bu kompo-
nentlərin dəqiqliyi davranış dəyişikliyinin uğurunu birbaşa 
müəyyən edir.

Davranış kontraktlarının məqsədi 
və funksiyası

 Davranış kontraktlarının əsas məqsədi davranışı qey-
ri-müəyyən mühitdən çıxararaq onu strukturlaşdırılmış 
və ölçülə bilən formaya salmaqdır. Məsələn, “dərsdə yax-
şı davranmaq” kimi ümumi ifadələr əvəzinə “dərs zamanı 
müəllimin sözünü kəsməmək və tapşırıqları vaxtında yerinə 
yetirmək” kimi konkret şərtlər qoyulur. Bu yanaşma həm qi-
ymətləndirməni asanlaşdırır, həm də tərəfl ər arasında anlaşıl-
mazlıqların qarşısını alır. Elmi araşdırmalar göstərir ki, konkret 
məqsədlərin yazılı formada təqdim edilməsi motivasiyanı və 
performansı əhəmiyyətli dərəcədə artırır. Bu kontraktların ef-
fektivliyinin əsas səbəblərindən biri onların fərdin motivasiya 
sisteminə birbaşa təsir etməsidir. Xüsusilə uşaqlar və yeniyet-
mələr üçün konkret məqsəd və nəticələrin olması davranışın 
dəyişdirilməsini daha real və əldəolunan edir. Eyni zamanda, 
bu yanaşma özünüidarəetmə bacarıqlarının formalaşmasına da 
kömək edir. Fərd tədricən öz davranışına nəzarət etməyi və 
nəticələrini dərk etməyi öyrənir.

Davranış kontraktları fərqli mühitlərdə 
istifadə edilə bilir

 1.Təhsil mühitində istifadə 
 Davranış kontraktları təhsil mühitində geniş istifadə ol-
unur. Müəllimlər sinif daxilində nizam-intizamı qorumaq və 
şagirdlərin akademik fəaliyyətini artırmaq üçün bu metoddan 
istifadə edirlər. Məsələn, dərslərdə aktiv iştirak etməyən şagird 
üçün xüsusi kontrakt hazırlanaraq müəyyən tapşırıqlar və on-
ların qarşılığında veriləcək mükafatlar təyin edilir.

 Məsələn: şagird üçün “dərsdə 20 dəqiqə fasiləsiz 
işləmək” və ya “tapşırıqları vaxtında yerinə yetirmək” kimi 
konkret davranışlar müəyyən edilir və bunun qarşılığında 
əlavə oyun vaxtı və ya tərif verilir.

 Tədqiqatlar göstərir ki, xüsusilə davranış çətinlikləri 
olan şagirdlərdə bu yanaşma akademik iştirakın artmasına və 
sinif davranışlarının yaxşılaşmasına səbəb olur.

 2.Ev mühitində istifadə
Valideynlər də ev şəraitində uşaqların gündəlik vərdişlərini 
— məsələn, dərs oxumaq, otağı səliqəyə salmaq, şəxsi gigi-
yena qaydalarına əməl etmək və ev işlərində iştirak etmək 
kimi fəaliyyətləri — daha sistemli və davamlı şəkildə inkişaf 
etdirmək üçün davranış kontraktlarından istifadə edə bilərlər. 
Bu yanaşma uşağın məsuliyyət hissini artırır, qaydaları daha 
aydın başa düşməsinə kömək edir və müsbət davranışların for-
malaşmasını dəstəkləyir. 

 Məsələn: uşaqla razılaşma edilir ki, o hər gün dərsləri-
ni vaxtında bitirib 25 dəqiqə otağını yığışdırarsa, bunun qa-
rşılığında sevdiyi bir fəaliyyətlə (telefonla oynamaq, cizgi fi lm 
izləmək və ya əlavə oyun vaxtı) məşğul ola bilər. Bu cür konk-
ret razılaşmalar uşağın həm məsuliyyət hissini artırır, həm də 
davranışın davamlı formalaşmasına kömək edir.

3.Xüsusi təhsildə istifadə
Davranış kontraktları xüsusi təhsil mühitində də geniş şəkildə 
istifadə olunur. Xüsusi təhsil ehtiyacı olan uşaqlarla (məsələn, 
autizm spektr pozuntusu, diqqət çətinlikləri və ya öyrənmə 
çətinlikləri olan şagirdlər) iş zamanı bu metod davranışların 
daha strukturlaşdırılmış və aydın şəkildə idarə olunması-
na imkan yaradır. Müəllimlər kontrakt vasitəsilə şagirdlərə 
gözlənilən davranışı konkret şəkildə təqdim edir və bu, on-
ların sinif qaydalarını daha yaxşı anlamasına və onlara əməl 
etməsinə kömək edir. Eyni zamanda vizual dəstək və sadə 
yazılı razılaşmalar uşağın müstəqilliyini artırır və adaptasiyanı 
asanlaşdırır.

Məsələn: vizual davranış kontraktı hazırlanır və kağız 
üzərində 3 sadə şəkil yerləşdirilir: 1) “sinifdə sakit oturmaq”, 
2) “tapşırığı tamamlamaq”, 3) “əlini qaldıraraq danışmaq”. 
Hər düzgün davranışdan sonra uşaq həmin şəkilin yanında ul-
duz və ya sticker alır. Günün sonunda 3 ulduzu tamamladıqda 
sevdiyi fəaliyyətə (məsələn, 10 dəqiqə tablet vaxtı və ya oyun 
guşəsində oynamaq) icazə verilir. Bu vizual sistem uşağın qa-
ydaları daha asan anlamasına və davranışı öz-özünə idarə et-
məsinə kömək edir.

4. İş mühitində istifadə 
Bununla yanaşı, davranış kontraktları xüsusi ehtiyacı olan 
böyüklərin işlədiyi iş mühitlərində də (məsələn, dəstəkli 
məşğulluq proqramlarında və ya sosial müəssisələrdə) eff ek-
tiv şəkildə tətbiq olunur. Bu mühitlərdə kontraktlar işçinin və 
işəgötürənin vəzifələrini aydınlaşdırır, iş performansını struk-
turlaşdırır və gözləntiləri konkretləşdirir. Belə yanaşma xü-
susilə öyrənmə çətinliyi, intellektual məhdudiyyət və ya so-
sial uyğunlaşma çətinliyi olan şəxslərin iş mühitinə daha rahat 
uyğunlaşmasına kömək edir. Məsələn: iş yerində çalışan xü-
susi ehtiyacı olan bir şəxs üçün davranış kontraktı hazırlanır. 
Kontraktda göstərilir ki, o hər gün 9:00-da işə vaxtında gəlmə-
li, 2 saat fasiləsiz şəkildə verilən tapşırığı yerinə yetirməli və 
iş zamanı təhlükəsizlik qaydalarına əməl etməlidir. Bunun 
qarşılığında işçi gündəlik müsbət rəy (tərif), əlavə fasilə və 
ya həftəlik bonus kimi mükafatlar əldə edir. Bu cür struktur-
laşdırılmış razılaşma həm işçinin motivasiyasını artırır, həm 
də iş mühitində sabit və proqnozlaşdırıla bilən davranış forma-
laşdırır.

Davranış kontraktlarının növləri

 Davranış kontraktları fərdlərin yaşına, inkişaf səviyyəsinə və eh-
tiyaclarına uyğun olaraq müxtəlif formalarda tərtib oluna bilər. Ən çox 
istifadə edilən iki əsas forma şəkilli (vizual) və yazılı davranış kontrakt-
larıdır.

Şəkilli (vizual) davranış kontraktları
Şəkilli kontraktlar əsasən oxuma-yazma bacarığı zəif olan uşaqlar və xü-
susi təhsil ehtiyacı olan fərdlər üçün istifadə olunur. Bu kontraktlarda 
sözlər əvəzinə şəkillər, simvollar və ya piktogramlar yer alır. Uşaq gözlə 
görərək nə etməli olduğunu daha asan anlayır. 

 Məsələn: “əl yuma”, “oturmaq”, “tapşırığı tamamlamaq” kimi 
davranışlar şəkillərlə göstərilir və uşaq hər düzgün davranışdan sonra ul-
duz və ya sticker qazanır. Günün sonunda müəyyən say tamamlandıqda 
mükafat verilir.

Yazılı davranış kontraktları
Yazılı kontraktlar oxuma bacarığı formalaşmış uşaqlar, yeniyetmələr və 
böyüklər üçün daha uyğundur. Bu formada gözlənilən davranışlar, qay-
dalar və nəticələr cümlələrlə dəqiq şəkildə yazılır.

 Məsələn: “Şagird hər gün dərslərini vaxtında yerinə yetirəcək və 
dərs zamanı müəllimin sözünü kəsməyəcək. Əgər bu qaydalara əməl ol-
unarsa, günün sonunda əlavə 15 dəqiqə ekran vaxtı qazanacaq.”

Məhdudiyyətlər və etik yanaşma

 Davranış kontraktları xarici motivasiyanı gücləndirərək 
davranışın başlanmasını asanlaşdırır. Zamanla isə bu davranışlar vərdiş 
halına keçə və daxili motivasiya ilə dəstəklənə bilər. Operant şərtlənmə 
nəzəriyyəsinə əsasən, müsbət gücləndiricilər davranışın təkrar olunma 
ehtimalını artırır. 

Məhdudiyyətlər və etik yanaşma
Davranış kontraktlarının bəzi məhdudiyyətləri də mövcuddur. Əgər kon-
trakt düzgün tərtib olunmazsa və ya tərəfl ərdən biri ona əməl etməzsə, 
gözlənilən nəticə əldə olunmaya bilər. Həmçinin, həddindən artıq mükaf-
at yönümlü yanaşma daxili motivasiyanın azalmasına səbəb ola bilər. 
Buna görə də mütəxəssislər balanslı və fərdin ehtiyaclarına uyğun kon-
traktların hazırlanmasını tövsiyə edirlər.

Nəticə 
Nəticə olaraq, davranış kontraktları fərdlərin davranışlarını sistemli 
şəkildə idarə etməyə imkan verən eff ektiv və praktik vasitədir. Düzgün 
tətbiq edildikdə bu metod həm təhsil, həm də psixoloji müdaxilə 
sahəsində müsbət dəyişikliklərə gətirib çıxarır və fərdin şəxsi inkişafına 
mühüm töhfə verir.

